Таже стiхиры пасхи, гласъ e:


Стiхъ: Да воскреснетъ бгъ, и расточатся врази eгw.


Пасха сщенная намъ днесь показася:* пасха нова стая:* пасха таинственная:* пасха всечестная:* пасха хртосъ избавитель:* пасха непорочная:* пасха великая:* пасха вэрныхъ:* пасха двeри райскiя намъ tверзающая:* пасха всэхъ wсвящающая вэрныхъ.


Стiхъ: Zкw исчезаетъ дымъ, да исчезнутъ.


Прiидите t видэнiя жeны блговэстницы,* и сiwну рцыте:* прiими t насъ радость блговещенiя, воскресенiя хртова:* красуйся, ликуй, и радуйся iерусалиме,* цря хрта uзревъ изъ гроба,* zкw жениха происходяща.


Стiхъ: Такw да погибнутъ грэшницы t лица бжiя, а праведницы да возвеселятся.


Мyроносицы жены,* uтру глубоку,* представшя гробу живодавца,* wбрэтоша аггла на камени сэдяща,* и той провэщавъ имъ* сице глголаше:* что ищете живагw съ мeртвыми;* что плачите нетлэннагw во тли;* шедше проповэдите uченикwмъ eгw.


Стiхъ: Сей день, eгоже сотвори гдь, возрадуемся и возвеселимся вонь.


Пасха красная,* пасха гдня пасха,* пасха всечтная* намъ возсiя: пасха,* радостiю другъ друга wбимемъ.* q пасха,* избавленiе скорби!* ибо из гроба днесь,* zкw t чертога* возсiявъ хртосъ,* жeны радости исполни, глголя:* проповэдите аплwмъ.


Слава oцу, и сну, и стому дху, и нынэ и приснw, и во вэки вэкwвъ, аминь.


Воскрнiя день,* и просвэтимся торжествомъ,* и другъ друга wбимемъ.* рцемъ, братiе!* и ненавидящымъ насъ,* простимъ вся воскрнiемъ,* и такw возопiимъ:* Хртосъ воскресе из мертвыхъ,* смертiю смерть поправъ,* и сущымъ во гробэхъ животъ даровавъ.


Ликъ: Хртосъ воскресе из мертвыхъ, смертiю смерть поправъ, и сущымъ во гробэхъ животъ даровавъ. Трижды.


Дiаконъ: Премудрость.


Ликъ: Хртосъ воскресе из мертвыхъ, смертiю смерть поправъ, и сущымъ во гробэхъ животъ даровавъ. Трижды.


Духовенство: Хртосъ воскресе из мертвыхъ, смертiю смерть поправъ.


Ликъ: И сущымъ во гробэхъ животъ даровавъ.


Стэйшiй патрiархъ глголетъ tпустъ: Хртосъ воскресый из мертвыхъ, смертiю смерть поправый, и сущымъ во гробэхъ животъ даровавый: истинный бгъ нашъ, млтвами пречтыя своея мтре, и всэхъ стыхъ, помилуетъ и спсетъ насъ, zкw блгъ и члвэколюбецъ.


Ликъ: Хртосъ воскресе из мертвыхъ, смертiю смерть поправъ, и сущымъ во гробэхъ животъ даровавъ. Трижды.


Гди помилуй, трижды.


